DEDIĈOFESTO DE LA KATEDRALA PREĜEJO
(Homilio de Mons. Giovanni Balconi,  20/10/2007)
Oni petis al Mikelangelo: “Kiamaniere vi skulptas statuojn tre belajn?”
Li respondis: “Mi prenas marmoron kaj iom post iom mi forprenas tiujn pecojn el marmoro, kiuj ne estas utilaj.
Tiamaniere, lante, la statuo prenas formon kaj aspekton.”
Ni estas ŝtonoj vivantaj de la Eklezio,
ŝtonoj ortigitaj per la preĝo,
ŝtonoj modelitaj per la graco,
ŝtonoj brilantaj je la lumo de la Sinjoro.
Du tipoj de marmoro estas eltiritaj el la marmorminejo de Kandolia, 
kiu estis donita al la Katedralo de Milano antaŭ la jaro mil-tricent-okdek-sesa:
la marmoro ne ŝatita,
estis uzata por la ŝtupoj de la ŝtuparo

aŭ por pavimi stratojn

aŭ por la vojetoj de ĝardenoj.
Sed estas ankaŭ ŝatita marmoro,
kiu fariĝas roza je la unua lumo de la tagiĝo aŭ sunsubiro,
lazura, kiam la ĉielo estas klara kaj kristalpura,
malhelgriza,
kiam la vetero estas nuboplena.
Ĉi tiu estas la marmoro uzita por la Katedralo de Milano por

anstataŭi la pinaklojn,




   la statuojn,




   la volbojn
difektitajn aŭ dispecetigitajn.
Pensu,
por unu statuo necesas ses monatoj da laboro!
Kiom da tempo!
Ne ĉion oni povas fari rapide.
Sankta Tereza el Avila skribis:
“Meditante la vivon de Jesuo vi ne trovos ekzemplon pli perfektan.
Kion ni devas plue deziri,
kiam ni havas flanke ĉi tiun grandan amikon,
kiu nin ne forlasas en malfacilaĵoj, kiel faras la amikoj de la mondo?
Feliĉa tiu, kiu lin reale amas kaj ĉiam ĉeestas kun li.
Se la Sinjoro stampus en la koro sian amon,
ĉio fariĝus facila
kaj ni farus multajn aferojn,




rapide




kaj sen laciĝo”.
Tamen, eble, ni ne kredas reale kaj totale al la amo de la Sinjoro!
La mistero de la vero ne estas facile esprimenda.
Pri ĝi ĉiu konsideras unu flankon kaj ne memoras la alian
aŭ pensas, ke ĝi estas la totaleco.
Ni havas pri ĝi demonstron en ĉi tiuj tagoj rilate al interpretado de la diseriĝo en Dolomitoj.
Laŭ iuj ĉi tio estas katastrofo, enkondukanta al eventoj pli teruraj, se oni ne aranĝas la klimaton kaj ne respondeciĝas pri ekologio.
Laŭ kelkaj aliaj ĝi prezentas 
naturan
kaj normalan
fenomenon,
kiu ĉiam okazis ekde la mondorigino.
Unu guto da parfumo havas sian intenson.
Se vi aldonas aliajn gutojn, la parfumo intensiĝas,
disvastiĝas pli malproksime
kaj daŭras pli longe.
Ĉiuj vidis la agadon de Jesuo.
Tamen iu ĝin ne rigardis kun ĝusta atento.
Sed fariseoj ne bone pripensis, ke Jesuo povus fari miraklojn aŭ forigi la diablon per la nomo de la ĉefo de la diabloj.
Jen, kial en la paĝo de Johano ili diras al Jesuo: “Se vi estas la Kristo, diru al ni malkaŝe”.
Male la humila popolo ĝojis vidante la farojn de la Sinjoro,
kaj surprizite komentariis:
“granda profeto alvenis meze de ni”.
La vero havas unu dimension objektivan:
“La faroj, kiujn mi faras en la nomo de mia Patro, atestas pri mi”
Oni rekonas arbon el la fruktoj.
Ĉiu stelo havas ĝian briladon, ĝian karakterizon.
Oni mezuras ĝian distancon per lumjaroj, kiujn bezonis la radioj por alveni al ni.
Sed la vero havas ankaŭ dimension subjektivan, koncernantan la rilaton, kiun ni havas kun Jesuo.
“Vi ne kredas, ĉar vi ne estas el miaj ŝafoj”,
tio estas, ĉar vi ne aŭskultas


kaj ne min sekvas.
Ĉi tio estas granda respondeco, kiun ni surprenas, kiam ni ne aŭskultas kaj ne sekvas la Sinjoron.
Ekde du mil jaroj la evangelio estas predikata.
Rilate la rezultoj,

en ni,
eble ni devus teruriĝi,
nin korekti
kaj plie konvertiĝi.
Sankta Johano Bosco injektis en la koron de Sankta Domenico Savio
la deziron
vivan
kaj senfinan
de la Eŭkaristio.
Sankta Domenico Savio similas al ŝipo kun la kaldronegoj brulantaj kaj sub premo,
preta levi la ankron.
Sur montoj gencianetoj kaptas kaj enprizonigas en siajn petalojn la lazuron de la ĉielo.
Sankta Alberto Magno estis fama instruisto.
Liaj lecionoj estis sekvitaj de multaj lernantoj.
Unu tagon,
subite,
dum li instruis, ŝajnis ke li stumblas en la vortoj
kaj lin forlasas la memoro,
kun surprizo de la ĉeestantoj.
Post kelkaj minutoj da silento, li restabliĝis kaj diris:
“Miaj karaj disĉiploj,
kiam mi, juna, komencis studi, mi petis la Virgulinon Maria doni al mi la lumon de la saĝeco kaj fortigi mian fidon.
Ŝi montriĝis al mi kaj min konsolis dirante: persistu, filo mia, en la studo por la bono de la Eklezio. Tamen ĉiu via rezono estos forlasita je la fino de via vivo.
Okazos, ke vi perdos vian memoron dum publika leciono.
Ĉi tio estos la signo ke la Sinjoro estas alvenanta.
Miaj karaj disĉiploj,
hodiaŭ okazas tio, kion la Virgulino anoncis al mi.
Li konfesis denove sian fidon,
mallumigis la kandelon
kaj descendis el la katedro humile.
La studantoj sin demandis, kio okazus, sed ili haltis je la ŝajno.
Alberto Magno havis en la koro la veron.
Dum ni pensas


kaj festas


nian katedralon,
kiu estas la koro de la diocezo,
rememoru la ligon kun Jesuo.
La infanoj de niaj urboj
biciklas en la ne granda spaco de la kortoj
aŭ en la vojetoj de la amuzparkoj.
Somere , sur la montoj, ili havas spacon sen limoj.
Rilate Jesuo


kaj lia vero,
ĉu ni similas al la unuaj


aŭ al la duaj?

